
  

 



Кешелекнеӊ үзе шикелле үк,
Борынгыдан килə бəйрəмнəр.
Шатлыкларын бəйрəм итə кеше,
Бəйрəмнəрдə олы ямьнəр бар.





Сабантуй-сагынып һəм елныӊ котлы булуын 
телəп алынган иӊ хөрмəтле бəйрəм-туй. Бəйрəм 
Болгар ханлыгы ислам динен кабул итүгə кадəр 
үк,VIII-IX гасырларда башланган. 

Аӊа хəзерлек үзенə бер күӊеллелек белəн ел буена 
дəвам иткəн. Яз җиткəч, кызлар, киленчəклəр 
үзлəре тукыган-чиккəн əйберлəрне барлап 
куйганнар, чөнки Сабантуй көне билгелəнгəч, ат 
менгəн яшьлəр, җиӊүчелəрне бүлəклəү өчен 
чигелгəн яулык, тукылган сөлге кебек əйберлəрне 
җыеп йөриячəклəр. Чирəм күренү белəн үсмерлəр 
йөгерек атларыныӊ «аягын кыздырырга чыгалар»  
  



Бүлəк җыю





Идел суы тирəндер,
Сай җирлəре билдəндер;
Җырлап тору – бездəндер
Бүлəк бирү-сездəндер.



Уен-көлке,
бəйрəм күрке









               

Сабантуй
              
бизəклəре



Колгага менү
• ... Əнə шома колга янына бер төркем 

малайлар һəм яшүсмерлəр җыелган. 
Һəрберсе үзенең осталыгын күрсəтергə- 
җəһəт кенə колганың очына менəргə 
тырыша. Əмма бу бик кыен эш икəн. Башта 
җиңел генə югары үрмəлəгəн үсмерлер дə 
бераздан кире шуып төшəлəр. Кая ул колга 
очындагы затлы-затлы бүлəклəр һəм 
кəрҗиндəге... тере əтəч турында уйлау? 
Меңлəгəн халык алдында “сабантуй 
җиңүчесе” дигəн исемне алу үзе генə дə ни 
тора бит!



Ат кешенең бик борынгы заманнардан бирле якын дусты, 
томышта төп терəге булган.Шуңа күрə аларның узышы иң 
кызыклы бəйгелəрдəн санала.
 ... Башта алар артыннан күтəрелгəн тузан болыты гына 
еракта бөркелеп күренə иде. Аннары бу җанкайлар үзлəре дə 
каяндыр кинəт кенə калкып чыктылар. Менə əкренлəп алар, 
төркеменнəн аерылып, əле берсе, əле икенчесе алга ыргылды. 
Төркем сирəгəйде һəм таркалды. Хəзер инде һəркемнең күзе 
алдагы атка төбелгəн.
Ат инде үзенең җиңүче икəнен аңлдагандай, өстендəге малай 
тезгенен тартканны көтмичə үк, халык төркеме арасындагы 
аралыктан мəйдан уртасына ыргыла.Аны шунда ук кешелəр 
чорнап ала. Аткайны һəрберсе кочаклый, үбə, ялларыннан 
сыйпый. 





Йомылып та атыӊ чапкан чакта

Тезгеннəрен тотма, буш җибəр!

Телəсə дə дошман алдыралмас,

Буш җибəргəн атка кош дилəр.





Ат булса мəйдан табыла, ат 
булмаса мəйдан ябыла.
Ат картаер мəйдан картаймас, 
егет картаер заман 
картаймас.
Сабан туе атлыныкы, туй 
тунлыныкы.
Чабышкы сабан туен алдан 
сизə.
Кош канаты белəн, ир аты 
белəн.
 
 



Чүлмəк вату
Күзне сөлге белəн бəйлəп, кулга озын 

күсəк алып, үлəн арасындагы мескен 
чүлмəкне һəрберсе ватарга 
тырыша. Əмма чүлмəк һаман исəн. 
Уртага бер бабай чыга. Унбиш адым 
атлагач, бабабыз кире чүлмəк ягына 
юнəлə: “бер, ике, өч...”. Кулындагы 
күсəгəн кинəт селтəп җиргə суга. 
Һəм мəйдан “аһ” итеп куя: бабабыз 
чүлмəкнең нəкъ “түбəсе”нə 
кундырган бит! 



                                     Татарча көрəш
Татарча көрəш-телəсə кайсы Сабантуй 
тамашасының төп билгесе. Малайлар 
башлаган көрəш өлкəннəр бəйгесе белəн 
тəмамлана. Баш батыр ачыкланмыйча, 
кəкре мөгезле тəке аның җилкəсенə менеп  
“кунакламыйча”, түгəрəк əйлəнəсеннəн 
берəү дə китми. Əгəр кем дə булса берəү 
бураны почмагыннан кузгатса, астына 
кереп атны күтəрə алса, зур-зур ташларны 
капка өстеннəн чөеп уйнаса, ул авылды иң 
абруйлы кешелəрдəн саналган.



Сабантуй бүлəклəре



Исəнме, Сабантуй!
Ялларында сабантуйлар гөрли,

Яшь егетлəр сыза гармунын, 

Уйнаклатып җиллəр алып китə

Еракларга гармуннар моңын...  





Көрəшнең барлык алышларын татар 
əкиятлəрендə,дастаннарда сурəтлəүне 
татарларның һəм аларның бабаларының, 
барыннан да элек болгарларның , 
көнкүрешендə тəн тəрбиясе аерылгысыз бер 
өлеш  булганлыгын раслый.
Риваятьлəрдə сабан туеның каһарманы-
батыры- гади халык ул. Җиңүчегə тəкə белəн 
бергə үткəн бəйрəмнəн соңгы арада кияүгə 
чыккан яшь киленнəр чиккəн сөлге бүлəк итү 
каралган. Бу йола шулай ук борынгыдан килə. 
Безнең ерак бабаларыбыз күзаллавынча, тəкə 
кешене яман көчлəрдəн саклаучы булып 
саналган, чигелгəн сөлге истəлекле бүлəк 
булган.





Көрəшми җиңү төштə була.

Көчең барда көрəшеп кал,
егəрең барда ярышып кал.

Көчле кеше күтəреп тə ега, 
чалып та ега.
 







 Сабантуйда











Л.А.Фəттəхов «Сабантуй»



Халыкны тəрбия итүдə бəйрəмнəр, 
йолалар һəм төрле тəртип 
кагыйдəлəре (ритуаллар) бик зур урын 
алып тора. Аларда тупланган тирəн 
кешелекле идеялəр, халыкның яшəү 
рəвеше белəн тыгыз бəйлəнгəнлек  
кешенең рухи баюына ярдəм итə, аның 
рухын һəм хезмəткə дəртен күтəрə. 
 Һəр халыкның да рухи мəдəниятендə 
туган тел төп урынны алып тора.
Халыкның милли йөзе,гореф-гадəтлəре, 
йолалары,туган тел,үз ана теле 
саклаган очракта гына саклана.


